
D E B A ' N 

"TENE"'RI OMENALDI MEREZIA 
Bizi diranak agertzen omen dira. 

1964'an agertu zitzaigun «Tene» 

Ondarruako erriak Txomin Agirre' 

ri eskeiñiz egin zituan euskal idaz-

le sariketetan. Gaiñera saritua izan 

zan nekazari gaian. 

Gure literaturaren zoritxarrerako, 

beste asko bezala, ekaitzak betiko 

menperatu zizkiguten aien artean 

zala uste genuan, baiña ez ordea. 

1936-an «Argia'ren Egutekia»'k, be-

re argazkiz «euskal idazle yayoa» 

zala agertzen zuana, bere sasorik 

onenean genduan orduan gure idaz-

lea. ta bere emaiztea ekaitz arek 

itzali zuan. Geroztik ez du izan be-

re txokotik irtetzerik, baiña dizdi-

ra nabaitu genduan Txomin Agirre' 

ren omenezko egun aietan eta an-

dik izan genduan alkar personalki 

ezagutzeko bidea. 

Orain Debako erriak omenaldia 

eskeiñi dio. Ezta gaizki biziekin 

oroitzea. Pozten gaitu erriak gure 

aintziñako idazlearekin gogoratzen 

dala jakiteak. Esker oneko erria 

orrela gogoratzen dana. 

Nor da «Tene»? Galdetuko dute 

gazte askok, bere emaitzaren gru-

tuak urri arkitzen bai dira geiena 

suak kizkali zualako, baiña salbatu 

ziran liburutegi zaarretan arkituko 

dira bere lanak. «Tene» izenorde-

aren pean eman zituan bere lanik 

geienak Robustiana Mujika eta Ega-

ña andereak. Deba'ko errian jaio 

zan 1888-ko maietzaren 24-an. Laro-

gei urte errez esaten da. Bere izena 

agertu zuan euskal literaturara «Euz-

keltzale bazkuna»'k eratu zuan sari-

keta bat irabazi zuanean. Lan ura, 

1923-an argitaratu zuan Zornotzan 

Miren Itziar'i idazkiak eta olerkiak 

deituko zan liburuan. Bertako lane-

tarik bat Watson Kirkconnell'ek 

itzuli zuan inglesera, Udazken-ala 

izenekoa, bere European Elegies bil-

duma poliglotan argitaratzeko. Ota-

wa'n 1928'an. 

Geroztik antzerki lanak ere ger-

tatu zituan. 1934-an sarituak izan 

ziran Goño-oñazeak eta Gabon, 1935 

ean argitaratuko ziranak. Oiez gai-

ñera Joan Joxe izeneko bakarrizke-

ta bat ere idatzi zuan, Oñatin Ma-

riaren Biltzar nagusian saritua izan 

zana. 

Baiña, gero jakin degunez. zearo 

ez zan aitu ber eiturria. Aspaldiko 

urtetan zerbait argitaratu omendu 

Debako jaien urteroko programan. 

Gutxi batzuek irakurri al izan di-

tugu eta, gazte sasoi artako keme-

nik ez badute ere, politak dira bere 

kontaerak, atsegingarriak edozein 

irakurlerentzat. 

Oraintxu jakin degunez, debear 

euskeltzaleak bultzaturik, gramati-

karen bat gertatzen ari omen da. 

Deba bertako euskalki jatorraren es-

tudio baterako bada, ondo deritxot. 

baiña euskeltzale batzueri beren ez-

jakintasunetik ataratzeko bada, ez. 

Leen ere gramatiketatik ondo gau-

de testuko liburuetatik baiño. Gure 

literatura gramatiken sasi artean 

ittota daukagula esango nuke. Jaun 

bakoitzak bere metodua egin digu, 

gutxike uskaldun errian oiñarritua. 

Ta nere ustez. «Tene»'k bezela lu-

mea erabiltzen dakitenak obe dute 

literatura landu. Bere ipui ta kon-

trak ez dira nolanaikoak. Asko 

asko gure aurreri irakurgai bezala 

eskeintzekoak. Orregaitik, debaarrak 

egin lezakeanik omenik obereneta-

koa da noski bere lanan bilduma 

bat argitaratzea, bere izena Euska-

lerrian zabaldu dedin eta bere kon-

taeraz gure aurren irudimena erne 

dedin. Ta aurrera ere, al duan neu-

rrian, jarraitu bedi aintziñako bide 

orri. Gramatikak utzi beste ezer 

idazten ez dakitenentzat. 

Zaude gurekin urte askoan. 

J. S. M. 


